
KASIDAR GASKIYA

“Dama Ta Samu” A Yankunan Gabas ta Tsakiya da Arewacin Afrika

“Yau kuma muna fuskantar wata dama, a tarthinmu. Mun rungumi damar da ta
nuna cewa Kasar Amirka na mutunta martabar dan kolin dake kan hanya a Kasar
Tunisia, fiye da duk wani mai bakin mulki. Babu shakka, Kasar Amirka na
marhabin da canjin da zai inganta duk wani yunKuri da yin amfani da dama.
Hakika, akwai nasabar da za ta biyo bayan wannan alkawarin. Amma, bayan da
muka haKure da irin yadda wannan yankin ya kasance, a duniya, yanzu, muna da
damar da za mu tumfari yadda al’amurra za su kasance a duniya.”
In ji Shugaba Barack Obama

Ranar 19 ga watan Mayun 201 1, a Birnin Washington, DC.

Yau, da muke yin na’am da irin canjin da ba a taba tsammanin zai yiwu ba, a
yankunan Gabas ta Tsakiya da Arewacin Afrika, a cikin ‘yan watannin nan,
Shugaba Obama ya bayyana sababbin manufofin inganta fasalin mulkin
demokradiyya da ci gaban tattalin arziki da zaman lafiya da tsaro, a daukacin
yankin.

Daidaita bukatunmu da martabobinmu: Shugaban ya sake jaddata KoKarin kafa
manyan turakun da za su yi wa Kasar Amirka jagorancin rungumar al‘amurran
dake faruwa a yankunan Gabas ta Tsakiya da Arewacin Afrika, a cikin watanni
shida da suke wuce. Na farko, Kasar Amirka, ba ta yarda da yin amfani da tashin
hankali da danniya ba, ga mutanen wannan yankin. Na biyu, muna goyon bayan
dokokin ‘yanci na duniya, cikinsu har da ‘yancin fadar albarkacin baki; da ’yancin
zanga-zangar lumana ko na Kungiya; nuna rashin bambanci tsakanin namiji da
mace, a KarKashin kowace irin doka; ‘yancin gudanar da addini, ba tare da firgicin
tashin hankali ko Kyama ba; da kuma ‘yancin zabar shugabanni, ta hanyar
zabubbukan mulkin demokradiyya. Na uku, muna goyon bayan duk wani canji gae
da harkokin siyasa ko tattalin arziki, a yankunan na Gabas ta Tsakiya da Arewacin
Afrika, da za su biya bukatun jama’ar dake daukacin yankin.

Goyon bayan namu, wata manufa ce da muke bai wa muhimmanci, kuma babban
tafarkinmu na dumfarar sauran bukatunmu a yankin. Kasar Amirka za ta kyautata



dukan harkokin diflomasiyya da na tattalin arzikinta da kuma dabarun da za su
mara wa wadannan manufofin baya. Al’amarin kuma ba kanwar lasa ba ne. Mun
lura cewa, al’amarin ba zai biya manyan bukatun Kasar Amirka ba. Asali ma, babu
abinda zai inganta martabobinmu da bukatunmu, a yankin, da suka wuce mulkin
demokradiyya da wadata.

Inganta Sake Fasalin Harkokin Demokradiyya: Manufar Kasar Amirka ce, ta
inganta kawo canje-canje a yankin, ta kuma goyi bayan danganta mulki da
demokradiyya. Ainihin canje-canjen mulkin demokradiyya, masu dorewa, a
Kasashen Tunisia da Masar, suna da tasirin gaske, a yankunan, da kuma wajensu.
Za mu goyi bayan gudanar da zabubbukan gaskiya da adalci, da Kungiyoyin
jama’a masu haziKanci da ‘yancin fadar ra’ayinka da kuma damar samun bayanai,
kazalika da Kwararan ginshikan mulkin demokradiyya a dukan yankunan. Za mu
taimaka wa mata, a matsayinsu na iyayen tabbatar da zaman lafiya da Karuwa, da
taimaka wa ‘yancinsu na tsayawa takara, da kuma duk wani abinda zai yi tasiri,
wajen yanke hukunce-hukunce, a fadin duniya, wanda tarihi ya nuna cewa,
Kasashe kan samu wadata da zaman lumana, a duk lokacin da mata suka samu
Kwarin gwiwa. Kuma za mu kai tsare-tsaren tattalin arzikin da za su Karfafa
wannan KwakKwaran taimakon da za mu yi, na mayar da mulki, wadanda, a halin
yanzu, suna kan hanya.

Har ila yau, Kasar Amirka za ta dage game da ‘yancin dan adam da mulkin
demokradiyya, a wadannan Kasashen, inda har yanzu ba a canja bayar da mulkiin
ba. Za mu fada wa abokan huldarmu cewa, wadannan canje-canjen za su amfane
mu. Za mu kuma ci gaba da kirarin sake fasalin mulkin demokradiyya, sakon da
zai kawo dorewar al’amurra, a kowane fanni, a dukan hukumomin gwamnatin
Kasar ta Amirka. Za mu Karfafa, mu kuma kare irin shawarwarin da muke
bayarwa, game da canje-canjen. SaKon gwamnatocinmu, a yankin, zai zama mai
sauKin fahimta, idan aka duba irin hadurran da ake fuskanta, idan canji ya samu,
wanda, dole, a nemi taimako da hadin gwiwar Kasar Amirka.

Sabon Salon Harkokin Diflomasiyyar Amirka: A lokacin da Kasar Amirka ke ci
gaba da hada hannu da sauran gwamnatoci, za mu fadada, da fayyace huldar da
muke yi da jama’ar yankin. Dangane da ci gaba da irin abubuwan da muke yi, a
Kasar ta Masar, huldar ta mu, za ta wuce wadda muke yi da manyan mutanen dake
birane, ya zuwa yankunan karkara, da yayata ra’ayoyin ma’abota kawo canjin, a
cikin gwamnati, da kuma wajenta. Za mu yi hulda, mu kuma saurari dukan wanda
ke neman kawo canji, nan gaba, musamman matasa da mata. Za mu bayar da
taimako ga wadanda ya kamata, a kuma Kungiyoyi masu zaman kansu, a yankin,
ciki har da wadanda gwamnati ba ta amince da su ba. Za mu kuma fadada, da
zurfafa dangantakarmu da kamfanoni, da kuma hadin kanmu, a fannonin kimiyya



da da fasaha. Za mu yi hulda da Kungiyoyin dake Kyamar tashin hankali, da
taimaka wa gudanar da harkokin demokradiyya da kuma mutunta ‘yancin tsirarun
kabilu, koda kuwa ba mu da jittuwa da su. Ta hanyar kuma yin amfani da
kayayyakin fasahar da suka Karfafa gudanar da wannan boren, za mu sadu da kuma
saurarar mutanen yankin da kuma abubuwan dake ci wa kowa tuwo a Kwarya.

Mun san aiwatar da wadannan dabarun ba sauki gare shi ba. Al’amarin na bukatar
sake sabon fasalin Kawancenmu da gwamnatocin dake yankin, da Kara danKon
zumunci da majiya Karfin dake neman sabuwar duniya. Shugaba Obama zai bayar
da umurni, nan da makonni, masu zuwa, inda zai fada wa ministocinsa da
Kungiyoyin tsaron Kasa, da su fara aiwatar da wadannan manufofi nasa.

Kasar Amirka, a shirye take, ta aiwatar da wannan manufar, a dukan yankunan:

e Bahrain: Kasar Amirka za ta zage damtse game da harkokin tsaron Kasar
Bahrain. Amma, mun yi imanin cewa, sake fasalin harkokin mulki ne, kadai,
hanyar da za ta tabbatar da zaman lafiya, a Kasar Bahrain, wanda, dole, bangarorin
biyu, su amince da wannan yunKuri, na ciyar da makomar dukan jama’ar Kasar
Bahrain gaba. Hanyar daya, ita ce gwamnati da ‘yan adawa su tantauna, a
tsakaninsu. Dole gwamnati ta bullo da wadansu sharuddan tantaunawar, su kuma
‘yan adawa, dole, su zauna da ita, don ganin an samar wa jama’ar Kasar Bahrain
makomar da ta kamata.

» Masar: Kasar Amirka za ta goyi bayan mika mulki, a tsanake, cikin kwanciyar
hankali da bin dokoki, ga wadanda za su wakilci jama’a da kuma gwamnatin dake
sauraren koke-koke, don tabbatar da mulkin demokradiyya a Kasar Masar. Yana
da muhimmanci Kasar Masar ta kafa wadansu harkokin da za a yi koyi da su, a
matsayinta na Kasar da ta fi kowace girma, a daular Larabawa, da kuma irin
dangantakar da take da ita da Kasar Amirka. Muna farin ciki da irin wadansu
matakan da gwamnatin rikon-Kwarya ta dauka game da harkokin siyasa, kuma
muna goyon bayan ainithin nuna gaskiya da duk wata hanyar ta kawo ci gaba.
Kasar Amirka, na hada hannu da Kasashen duniya, don gano hanyoyin da za a
kawo zaman lafiyar tattalin arzikin Kasar Masar, na dan gajeren lokaci, da kuma
inganta hanyoyin tattalin arzikin, na tsawon lokaci, da za su tabbatar da wadatar
tattalin arzikin da zai biyo bayan miKa mulkin.

e Jordan: Kasar Amirka ta dage a kan irin dadadden zumuncin dake tsakaninta da
Kasar Jordan, wadda shugaba ce, game da sake fasalin harkokin siyasa da tattalin
arziki. Muna alfahari da KoKarin gwamnatin, na sauraren bukatun jama’ar Kasar, ta
hanyar Kwamitin Tantaunawa na Kasa, ta kuma roKi shugabannin Kasar ta Jordan,
da su yi amfani da wannan damar, wajen inganta kawo canjin. Tattalin arzikin
Amirka na taimaka wa bunKasar tattalin arzikin na Kasar Jordan, da kuma ci gaban



inganta harkokin siyasa da tattalin arziki da sake fasalin kyautata jin dadin rayuwa,
ta hanyar sake fasalin harkokin shari’a da ilmi da kiwon lafiya da samar da
ayyukan yi da tallafa wa matasa. Har ila yau, muna hulda da Kungiyoyi masu
zaman kansu, a Kasar ta Jordan, don kafa Kungiyoyin jama’a, masu ma’ana. Bugu
da Kari, Kasar Amirka, ba za ta yi Kasa, a gwiwa ba, dangane da harkokin tsaron
Kasar Jordan da kuma ci gaba da wadata ta da harkokin tsaron, da nufin Kawata
sojan Kasar Jordan, su zama na zamani, da kuma harkokin tsaron kan iyakokinta.

e Libya: Kasar Amirka ta yi jagorancin Kasashen duniya, bisa KoKarin tsoma bakin
dakatar da kisan gillar da ake yi a Kasar Libya, inda abokanmu dake Majalisar
Dinkin Duniya suka hada kan zartas da batun nan, mai tarihi, wanda ya amince da
a hana tashin jiragen sama, suka kuma bayar da umurnin da ya dace, na kare
rayukan jama’ar Kasar ta Libya. A farkon wannan gangamin, shugaban Kasa ya yi
alkawarta wa jama’ar Amirka cewa, za a Kayyade yin amfani da Karfin sojan
Amirka, a wannan dan tsakanin, wanda daga bisani zai bar fita daga hannun
Amirka ya koma hannun sojojin taron dangi. Shugaban Kasa kuma ya cika
alkawari. Yanzu da yake al’amarin ya koma hannun sojojin Rundunar NATO, za
mu ci gaba da taka muhimmiyar rawar da Kasashen duniya ke takawa, a bisa ga
KoKarin matsa wa Kanar Qaddafi lamba, da kuma kare rayukan farar hular da
sojojinsa ke ci gaba da kai wa hari. Shugaba ya fayyace cewa, Qaddafi ba shi da
sauran tasiri ga jama’ar Kasar Libya, kuma dole ya bar gadon mulki. Bugu da Kari,
Kasar Amirka fito, da kuma taimaka wa Majalisar Rikon Kwarya, wadda
halattaciya ce, kuma mai rikon amana, wadda ta dukufa wajen kawo kowa ga
harkar mulki da kuma miKa mulkin zababbiyar gwamnatin Kasar Libya. Har ila
yau, mun bayar da himmar magance bukatun tausaya wa jama’ar Kasar ta Libya,
har ya zuwa kan iyakokinta.

* Morocco: Kasar Amirka na goyon bayan KoKarin da Kasar Morocco ke yi, na
inganta ci gaban harkokin mulkin demokradiyya, bisa dokoki da shari’a da kuma
sake fasalin harkokin siyasa. Mun lura da KoKarin da gwamnatin Kasar Morocco ke
yi, na biyan bukatun jama’arta, kuma muna roKon gwamnatin da ta aiwatar da
dukan wadannan gyare-gyare, masu muhimmanci. Mun hada hannu da jama’a da
kuma gwamnatin ta Kasar Morocco, don taimaka wa KoKarinsu na sake fasalin
dokoki Kasar, da kuma kare ‘yancin dan adam, da inganta harkokin mulki da
taimaka wa matasa da kuma himmar yin gyara ga tsarin mulki. Wannan ya hada da
fadada gudanar da tarurruka game da ‘yancin dan adam da kuma ‘yancin gudanar
da harkokin siyasa.

e Syria: Kasar Amirka ta yi tir da kisan gillar da kamun kazar kukun da gwamnatin
Kasar Syria ke yi wa jama’a. Mun Kara sanya wa gwamnatin takunkumin, ciki har
da Shugaba Assad da ‘yan kanzaginsa. Muna kuma bayan mutanen Kasar ta Syria,



da suka nuna mazakuntarsu, ta kare mutunci da kuma komawa ga mulkin
demokradiyya. Yanzu Shugaba Assad na da zabin kodai ya shugabanci miKa
mulkin, ko kuma ya gafara ya bayar da waje.

* Tunisia: Kasar Amirka ta lashi takobin taimaka wa jama’ar Kasar Tunisia, a
lokacin da suke neman kafa KwakKwarar mulkin demokradiyyar da aka dade ana
nema, kazalika da ci gaban gagarumin tattalin arziki. Mun yi na’am da irin
hanyoyin da suke bi, wajen ci gaban mayar da mulkin demokradiyya, kuma za mu
taimaka wa jama’ar na Kasar Tunisian, dake ciki da wajen gwamnati, da zarar sun
gudanar da zabubbukan demokradiyya, da zayyana sabon tsarin mulki da kuma
aiwatar da Kwararan manufofi. Za mu kuma tallafa wa sabon dankon zumuncin
dake tsakanin Kungiyoyin na Kasar Tunisia da kamfanonin harkokin fasaha, da
nufin ba su bayanan da duk suke bukata.

* Yemen: Kasar Amirka na goyon bayan yunKurin da jama’ar Kasar Yemen ke yi,
na kafa tsayayyar Kasa, mai hadin kai da wadata, kuma mun sha alwashin taimaka
ma su, a bisa wannan yunKuri na su. Har ila yau, mun yi alkawarin taimaka wa
Kasar Yemen, wajen kawar da barazanar da Kungiyar al-Qa’ida ke yi, a Zirin na
Daular Larabawa. Shugaba Saleh na bukatar da ya bi wannan yunKuri, don miKa
mulki. Muna kuma goyon bayan mika mulkin cikin ruwan sanyi, nan ba da
dadewa ba.

Tallafa Wa Ci Gaban Tattalin Arziki: Don tabbatar da ganin canjin mulkin
demokradiyya ya samu gindin zama, ta hanyar bullo da hanyoyin ci gaban tattalin
arziki, Shugaban Kasa ya fito da wani sabon tunani game da tattalin arziki ga
yankin, on taimaka wa Kasashen da suka himmatu ga komawa ga mulkin na
demokradiyya. Har ila yau, mun mayar da hankali wajen tunbuke cin hanci da
rashawa da kuma duk wani shingen da zai kawo cikas ga ci gaba. Muna wannan
KoKarin ne, don Kasashen su dumfari tafarkin demokradiyya da samar da tattalin
arziki na zamani, kazalika da taimakawa, don cin dimbin gajiyar matasan yankin.
Manufar tamu, ta Kunshi ginshiKai hudu, watau tallafa wa manufofin raya tattalin
arziki da taimaka wa tattalin arzikin zama da gindinsa, da tallafa wa tattalin arzikin
ya zama na zamani, da kuma bunKasa harkokin cinikayya da zuba jarurruka.

e Taimaka Wa Gudanar Da Harkokin Tattalin Arziki Yadda Ya Kamata: Za mu
bayar da wani KwakKwaran taimakon da zai haifar da ingancin manufofin tattalin
arziki da aiwatar da su, tare kuma da KoKarinmu na kawo mulkin demokradiyya.
Za mu kuma mayar da hankali, ba ga inganta turakun tattalin arzikin kawai ba, har
ma da nuna gaskiya da kuma rigakafin cin hanci da rashawa. Za mu amfani da
dangantakar dake tsakaninmu, don taimaka wa tsare-tsaren sake fasalin tattalin
arzikin, ciki har da fadada shi, da taimakon kayayyakin aiki daga gwamnatoci da
jami’o’i da kuma Kungiyoyin Kwararru, zuwa ga gwamnatocin dake yankin, da



masu zama kansu da kuma Kungiyoyin NGO da suka rungumi wannan yunKuri. Za
mu yi amfani da ilmi da basirar cibiyoyin harkokin kudade na duniya, don taimaka
wa ci gaban sake fasalin da zai Kara tabbatar da nuna gaskiya wajen kashe kudaden
jama’a.

o Tallafa Wa Tattalin Arziki Zama Da Gindinsa: Tuni Kasashen Masar da Tunisia
suka fara hada-hadar mika mulki. Tattalin arzikinsu yana da kyau, tun kafin
al’amurran da suka faru, amma, yanzu suna fuskantar mawuyacin halin tattalin
arziki. have begun their transitions. Their economic outlooks were positive before
recent events, but they are now facing a series of economic dislocations.

— Roron Galabar Taimakon Kudade: Muna roron taimakon kudade daga cibiyoyin
kudade na duniya, da kuma wadanda ke yankunan Kasashen Masar da Tunisia, don
taimaka ma su, kaiwa ga biyan bukatun kudadensu.

— Mayar da Basussukan Da Su Zama Jarurruka Nan Gaba: Kasar Amirka za ta
rangwanta wa Kasar Masar bashin dolar Amirka har miliyan dubu, inda za ta
zayyana wani tsarin karkasa bashin, ta yadda zai sakar wa Kasar ta Masar marar da
za ta zuba wadannan kudade wajen samar da ayyukan yi da kuma inganta harkokin
kasuwanci.

e Taimaka Wa Tattalin Arziki Ya Zama Na Zamani: Mun lura cewa, maya da
tattalin arzikin Gabas ta Tsakiya da Arewacin Afrika, su zama na zamani, na
bukatar Kwararan kamfanoni. Don fuskantar wannan al’amari, za mu bayar da
himmar hada hannu da takwarorinmu na duniya, don taimakawa wajen sake fasalin
Bankin Tayar da Komada da Harkokin Ci Gaba, na Kasashen Turai, don taimaka
wa Kasashen dake yankin. Bankin na da rawar da zai taka, wajen tallafa wa mayar
da tattalin arzikin, a lokacin da yake cikin tafarkin demokradiyya da kuma lokacin
miKa mulki, a Tsakiya da kuma Gabashin Kasar Turai, kuma yana iya bayar da
gagarumar gudunmawa a Gabas ta Tsakiya da Arewacin Afrika. Har ila yau, muna
neman bude Asusun Kasuwanci na Kasashen Masar da Amirka da kuma na
Kasashen Tunisia da Amirka, domin bude kamfanonin zuba jarurrukan da za su
bunkasa ayyuka da hanyoyin da za su tallafa wa gasar sayar da kayayyaki, a
kasuwanni, kazalika da Kara dangantakar dake tsakanin kamfanonin gwamnatoci
da masu zaman kansu. Kuma kamar yadda Satakariyar Gwamnati, Clinton, ta
bayyana a Birnin AlKahira, Hukumar Zuba Jarurruka ta Kamfanonin Kasashen
Ketare, (OPIC), za ta bayar da taimakon kudade, har dolar Amirka miliyan dubu
biyu, don taimaka wa kamfanonin dake dukan sassan yankin na MENA.

» Bunkasa Hanyoyin Cinikayya Da Zuba Jarurruka: Kasar Amirka za ta Kaddamar
da wata KwaKKwarar manufar dangantakar harkokin ciniki da zuba jarurruka, a
Gabas ta Tsakiya da Arewacin Afrika. Za mu hada hannu da Kungiyar Kasashen



Turai, a duk lokacin da muka fara aiwatar da wannan manufa, daki-daki, da za ta
bayar da damar babban ingancin hadewar juna, tsakanin kasuwannin Amirka da na
Turai, ta kuma bude Kofar da wadannan Kasashen za su samu wani gagarumin
matsayin sake fasali da sawwaka harkokin ciniki, don kafa tsare-tsaren harkokin
cinikin yanki.

(Don Karin bayani, a bincika Taimakon Tattalin Arzikin Gabas ta Tsakiya da
Arewacin  Afrika, a Kasidar dake shafin yanar-gizo mai suna:
http://www.whitehouse.gov/the-press-office/2011/05/18/factsheet-economic-
support-middle-east-and-north-africa)

* Inganta Tsaro da Zaman Lafiya: Duk da yake mun canja manufarmu game da
harkokin siyasa da tattalin arzikin wannan yanki, Kasar Amirka, za ta ci gaba da
tabbatar da ganin ta fuskanci zaman lafiya da kwanciyar hankali, a yankin. Kuma a
shirye muke, a kan manufarmu ta rashin yada manufofi, a yankin da duniya baki
daya, kazalika da ci gaba da bukatar ganin Kasar Iran, tana aiki da alkawurran
Kasashen duniya, na dakatar da shirin Kera makaman nukiliya. Manufarmu, ta
Kalubalantar ta’addanci, har yanzu tana nan, daram, kamar da, ganin irin yadda,
kwanan nan, muka gama da Osama bin Laden. Za mu ci gaba da yakar Kungiyar al
Qa’ida da duk magoya bayanta, ko’ina suke.

Faffadar Manufar Zaman Lafiya A Gabas ta Tsakiya: Shugaban Kasa na neman
sake fasalin wannan yanayin inda za a sake ci gaba da tantaunawa, a duk lokacin
da bangarorin suka shirya. Yana a niyyar shimfida Ka’idodi game da kan iyakoki
da kuma harkokin tsaro.

Dangane da yankuna kuma, za a koma ne, kan iyakokin Kasashen Israel da
Falasdinu, na tun 1967, don aiwatar da wata musayar da za a amince wa. Dangane
da harkokin tsaro kuwa, dole mu janye sojojinmu, da janye sojojin Kasar Israel, a
hankali, har a gama, wanda ya danganta da irin shirin da dakarun Kasar Falasdinu
da sauran yarjejeniyar da aka amince wa, don hana sake kunno kan ta’addanci; da
satar shigowa da makamai; da tabbatar da KwakKwaran tsaron kan iyakoki. Dole a
amince game da tsawon lokacin da za a gudanar da wannan shirin, kuma, mai
yiwuwa, a samu bambanci, game da kan iyakokin. Amma, dole, a tabbatar da wani
dattakun aiwatar da harkokin tsaron. Da zarar Falasdinawa sun amince da wannan
tsarin a yankinsu, kuma Kasar Israel ta amince da sabuwar Kasar Falasdinu, ba
sauran barazana ga harkokin tsaronta, kuma dukansu za su kasance, sun fuskanci
manyan al’amurran ‘yan gudun hijira, da kuma Birnin Jerusalem.

A Karshe, ya rage wa jama’ar Kasashen Israel da Falasdinawa, da su bayar da
himma. Babu zaman lafiyar da ya wuce wannan da za su samu, don haka
jinkirtawa ma, ba za ta kawar da matsalolin ba. Amma, abinda Kasar Amirka da

sauran Kasashen duniya za su iya yi, bai wuce gaskiyar da kowa ya sani ba: ta
samar da zaman lafiya, mai dorewa, a Kasashen biyu, na al’'umma biyu. Kasar
Israel ta Yahudu ce, kuma Kasa yahudawa, ita kuma Kasar Falasdinu, Kasar
Falasdinawa ce; kowace Kasa na da alfaharinta, da sanin asalinta da zaman lafiya.

Kawo Karshen Yaki A Kasar Irag, Da Shimfida Dabarun Kawance: Shugaba
Obama ya cika alkawarin d ya yi, na kawo Karshen zaman sojojinmu a Kasar Iraq,
wajen maido sojoji dubu 100, gida da kuma shirin janye su, gaba daya, don miKa
harkokin tsaro, gaba daya ga Kasar ta Iraq. A bisa kuma ga Yarjejeniyar Harkokin
Tsaro ta 2008, Kasar Amirka na da niyyar janye sojojinta, a Karshen wannan
shekarar, yayinda farar hula za su ci gaba da tabbatar da dangantakar dake tsakanin
jama’ar Iraq da gwamnati, a fannonin tattalin arziki, da diflomasiyya da al’adu da
kuma tsaro.

Abkawa Kasar Afghanistan: Dabarunmu, a Kasar Afghanistan na yin tasiri. Duk da
Karin sojoji Amirka dubu 30, da sojojin hadin gwiwa dubu 10, da kusan farar hula
dubu daya, kwalliya ta biya kudin sabulu game da wannan abkawar. Mun dakushe
yunKurin ‘yan Taliban, kuma sojoji sun matsa wa masu tarzomar gagarumar
lamba. A kwana, a tashi, KoKarinmu shine na mayar da hankali, matuka, ga
horarwa da kuma bayar da kudade ga Rundunar Sojojin Kasar Afghanistan, don
taimaka ma ta, daukar dawainiyar jagorancin harkokin tsaro, da Kara yawan
sojojinta ya zuwa kusa da dubu 300. Koda yake mun fara rage yawan sojojin na
Amirka, a watan Yuli, da kuma Kara mayar da hankali ga bayar da shawarwari da
taimaka wa sojojin na Kasar Afghanistan, mun himmatu wajen kammala sabunta
yarjejeniyar Kawancenmu da Kasar ta Afghanistan, wadda za ta jaddada KoKarinmu
na kawo zaman lafiyar a Kasar Afghanistan. A Karshe, mun Kara himmatuwa ga
kafa harkokin siyasa, a Kasar Afghanistan, don samar da wanzuwar zaman lafya.

Mayar Da Hankali Kan Kungiyar Al Qa'ida: Mun Kara matsa lambar wargazawa
da tunbukewa, kazalika da murKushe Kungiyar al Qa'ida, da komatsanta. Mun
wargaza duk wata maKarKashiya, a gida, kuma mun Kara yawan soja da masu
leKen asiri da kuma masu taimakon diflomasiyya, don fadada Karfin abotarmu tun
daga Kasar Pakistan har ya zuwa Yemen; daga Kudu masu Gabashin Yankin Asia,
ya zuwa Kasar Somalia. Mun kashe fiye da rabin manyan jiga-jigan Kungiyar ta Al
Qa'ida, ko mun kame su, ciki har da wanda duniya ke nema, watau shugaban
Kungiyar ta Al Qa'ida, Osama bin Laden. Kamar yadda shugaba ya nuna, wajen
bayyana mutuwar Bin Laden, ga jama’ar Amirka, cewa mutuwarsa ba ita ce
Karshen KoKarinmu ba, domin Kungiyar al-Qa‘ida na nan, kuma tana iya kai hari
kan Kasar Amirka, ko abokanta.

Canjin Harkokin Siyasar Gabas ta Tsakiya da Arewacin Afrika: Kasar Amirka ta
nuna kamannunta game da canjin harkokin siyasar da ya bulla a Gabas ta Tsakiya



da Arewacin Afrika, dangane da kasancewar wakilcin jama’a da mulkin adalci, a
matsayin manufofin harkokin Kasashen wajen Amirka da kuma bayar da
gudunmawa, kai-tsaye, ta Kalubalantar manufofin ta’addanci. Gwamnatocin dake
kula da bukatun jama’a, da taimaka wa canjin zaman lafiya, na aKida, da tsarin
mulki, da kuma Kyamar aKidar Kungiyar al-Qa‘ida, kai-tsaye, wadanda a shirinsu,
ke wa’azin tayar da hankali da yin watsi da ‘yancin jama’a, don gudanar da mulkin
da suke so. Shugabanci na Kwarai na rage yawan kace-nace, kuma ba ya bai wa
Kungiyar al-Qa'ida wata dama, da taKaita aiwatar da ta’addancita, ko Kara ba ta
tsoro, bai da wani tasiri.

Tsayin-Dakar ‘Yancin Dan Adam A Kasar Iran: Gwamnatinmu ta yi Allah-wadai,
da kakkausar murya, game da irin mulkin danniyar dake faruwa a Kasar ta Iran
kuma za mu ci gaba da yin kira ga gwamnatin Kasar Iran, da bar jama’ar Kasar ta
Iran su more ‘yancin yin zanga-zangar lumana, da muka hulda da juna. Kamar
yadda muke zargin Kasar ta Iran, da yin watsi da shawarwarin Kasashen duniya,
game da harkar makamashin nukiliya, za mu ci gaba da yin hubbasar zarginta,
game da mummunan cin mutuncin dan adam, ciki har da sanya jami’an gwamnatin
Kasar ta Iran, da yan korensu, dangane da wadannan tashe-tashen hankulan. Za mu
ci gaba da wadata harkokin horarwa da sababbin kafafen watsa labaru, don taimaka
wa jama’ar Kasar ta Iran da Kungiyoyin jama’a, su rika fadar albarkacin bakinsu,
wajen yin kira ga gwamnatinsu da ta bayar da daukacin ‘yanci da ya kamata, da
nuna gaskiya da kuma yin amfani da dokoki.

